ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ    N    – Ն

«ՀԱՅԱՍՏԱՆԻ ՓՈՔՐ ԵՎ ՄԻՋԻՆ ՁԵՌՆԱՐԿԱՏԻՐՈՒԹՅԱՆ ԶԱՐԳԱՑՄԱՆ ԱԶԳԱՅԻՆ
 ԿԵՆՏՐՈՆ» ՀԻՄՆԱԴՐԱՄԻՆ ԲՅՈՒՋԵՏԱՅԻՆ ՎԱՐԿ ՏՐԱՄԱԴՐԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետը և «Հայաստանի Հանրապետության 2013 թվականի պետական բյուջեի մասին»  Հայաստանի Հանրապետության օրենքի 11-րդ հոդվածի 18-րդ կետը` «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի դրամագլխի համալրման նպատակով, Հայաստանի Հանրապետության կառավարությունը որոշում է.

1. «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամին բյուջետային վարկ տրամադրելու նպատակով Հայաստանի Հանրապետության ֆինանսների նախարարությանը Հայաստանի Հանրապետության  2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2013 թվականի երրորդ եռամսյակում տրամադրել 200,000.0 հազ. դրամ (բյուջետային ծախսերի տնտեսագիտական դա​սա​կարգ​ման «Ներքին վարկերի և փոխատվությունների տրամադրում» հոդվածով)` 1 տարի մար​ման ժամկետով, տարեկան 0.1 % տո​կո​սա​դրույ​քով:

2. «Հայաստանի Հանրապետության 2013 թվականի պետական բյուջեի մասին» Հայաս​տանի Հանրապետության օրենքում և Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պե​տա​կան բյուջեի կատարումն ապահովող միջոցառումների մասին» N 1616-Ն որոշման մեջ կա​տա​րել փոփոխություններ ու լրացումներ` համաձայն N 1, 2, 3, 4 և 5 հավելվածների:
3. Հայաստանի Հանրապետության ֆինանսների նախարարին` «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի հետ կնքել որոշման 1-ին կետով նախատեսված վարկի տրամադրման համապատասխան պայմանագիր:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՓՈՔՐ ԵՎ ՄԻՋԻՆ ՁԵՌՆԱՐԿԱՏԻՐՈՒԹՅԱՆ ԶԱՐԳԱՑՄԱՆ ԱԶԳԱՅԻՆ
 ԿԵՆՏՐՈՆ» ՀԻՄՆԱԴՐԱՄԻՆ ԲՅՈՒՋԵՏԱՅԻՆ ՎԱՐԿ ՏՐԱՄԱԴՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N   1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սկսած 2004 և 2006 թվականներից ՓՄՁ պետական աջակցության տարեկան ծրագրերի շրջանակներում «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի (այսուհետ` Հայաստանի ՓՄՁ ԶԱԿ) կողմից իրականացվում են, համապատասխանաբար, «Վարկերի դիմաց Հայաստանի ՓՄՁ ԶԱԿ հիմնադրամի կողմից երաշխավորությունների տրամադրման» և «Սկսնակ գործարարների ձեռներեցությանն աջակցություն» ծրագրերը: Նշված ծրագրերը իրականացվել են ՀՀ պետական բյուջեից և միջազգային դոնոր կազմակերպություններից (DFID և UNDP)  2004-2013 թթ. ընթացքում ներգրավված ֆինանսական միջոցներից Հայաստանի ՓՄՁ ԶԱԿ-ում ձևավորված  801 մլն ՀՀ դրամ դրամագլխի հաշվին, որից տրամադրված երաշխավորությունների համար ավանդադրված միջոցները 2013 թ- ի հունվարի 1-ին կազմել են 468 մլն դրամ, իսկ ազատ միջոցները՝ 333 մլն դրամ: 

2013 թվականի առաջին հինգ ամիսներին ՓՄՁ ԶԱԿ- ը շարունակել է սկսնակ գործարարների աջակցության ծրագրերը, ինչպես նաև վարկային երաշխավորությունների տրամադրումը գործող ձեռնարկություններին: Առանձին ծրագրով սկսնակ գործարարների ծրագիրը գործել է նաև սիրիահայերի համար: 31 սիրիահայ սկսնակ գործարարների տրամադրվել են և ներկայում տրամադրման պրոցեսում են ավելի քան 137 մլն դրամի երաշխավորություններ: 

Ընդհանուր առմամբ, տարվա սկզբից տրամադրվել է մոտ 300 մլն դրամի երաշխավորություն: 

Միասնական դրամագլխի միջոցների ազատ մնացորդը 2013 թվականի հունիսի 1-ի դրությամբ կազմել է մոտ 51 մլն ՀՀ դրամ, ինչը, հաշվի առնելով այն հանգամանքը, որ, ներկայումս, «Աջակցություն սկսնակ գործարարներին» ծրագրի իրականացման արդյունքում արդեն իսկ ստացվել է ֆինանսական աջակցության 105 հայտ (մոտ 300 մլն դրամ գումարի), թույլ չի տալիս ապահովել ծրագրի բնականոն ընթացքը և շարունակականությունը:

Ելնելով վերոգրյալից, նպատակահարմար ենք համարում 2013 թվականի երրորդ եռամսյակում վերը նշված դրամագլխի համալրման նպատակով Հայաստանի ՓՄՁ ԶԱԿ-ին մեկ տարի ժամկետով տրամադրել 200 մլն ՀՀ դրամ բյուջետային վարկ՝ հետագայում այն` Ասիական Զարգացման Բանկի և ՀՀ կառավարության միջև կնքվելիք վարկային համաձայնագրի շրջանակներում Հայաստանի ՓՄՁ ԶԱԿ-ին տրամադրվելիք միջոցներից նվազեցնելու պայմանով:
2. Ընթացիկ իրավիճակը և խնդիրները

2012թ.-ի փետրվար ամսին «Վարկերի դիմաց Հայաստանի ՓՄՁ ԶԱԿ հիմնադրամի կողմից երաշխավորությունների տրամադրման» և «Սկսնակ գործարարներին ֆինանսական աջակցություն» ծրագրերի շրջանակներում իրականացվել են տրամադրման մեխանիզմների և պայմանների փոփոխություններ, ինչի արդյունքում կտրուկ բարձրացել է ծրագրերի պահանջարկը ՀՀ-ում գործող և սկսնակ ՓՄՁ սուբյեկտների կողմից: 2012թ.-ին նշված   ծրագրերի շրջանակներում աջակցություն է տրամադրվել  150 ՓՄՁ սուբյեկտների, որոնց ընդհանուր գումարը կազմել է մոտ 436 մլն ՀՀ դրամ:
3. Տվյալ բնագավառում իրականացվող քաղաքականությունը

Ասիական Զարգացման Բանկի և ՀՀ կառավարության միջև վարկային համաձայնագրով նախատեսված է Հայաստանի ՓՄՁ ԶԱԿ-ին տրամադրել 2 մլն ԱՄՆ դոլարին համարժեք ՀՀ դրամ՝ ի համալրումն առկա դրամագլխի: Սակայն համաձայնագիրը գտնվում է վավերացման փուլում, որի գործընթացը կարող է տևել մի քանի ամիս:

4. Կարգավորման նպատակը և բնույթը

Հետևողական աշխատանքներ են իրականացվում Հայաստանի Հանրապետությունում ՓՄՁ զարգացման քաղաքականության ու ռազմավարության, ՓՄՁ ոլորտի զարգացմանն ուղղված ծրագրերի մշակման, ինչպես նաև ՓՄՁ պետական աջակցությամբ համապատասխան ծրագրերի (միջոցառումների) իրականացման ուղղությամբ: 

5. Նախագծի մշակման գործընթացում ներգրավված ինստիտուտները և անձիք

ՀՀ կառավարության սույն որոշման նախագիծը մշակվել է ՀՀ էկոնոմիկայի նախարարության կողմից:

6. Ակնկալվող արդյունքը

Վերոնշյալ երկու ծրագրերի իրականացման նպատակն է նոր փոքր և միջին ձեռնարկատիրության սուբյեկտների ստեղծմանը նպաստելը` նրանց աջակցություն ցուցաբերելով հիմնադրման և կայացման շրջանում: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

  ԷԿՈՆՈՄԻԿԱՅԻ ՆԱԽԱՐԱՐ 




ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ
«ՀԱՅԱՍՏԱՆԻ ՓՈՔՐ ԵՎ ՄԻՋԻՆ ՁԵՌՆԱՐԿԱՏԻՐՈՒԹՅԱՆ ԶԱՐԳԱՑՄԱՆ ԱԶԳԱՅԻՆ ԿԵՆՏՐՈՆ» ՀԻՄՆԱԴՐԱՄԻՆ ԲՅՈՒՋԵՏԱՅԻՆ ՎԱՐԿ ՏՐԱՄԱԴՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N   1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

««Հայաստանի փոքր և միջին ձեռնարկատիրության զարգացման ազգային կենտրոն» հիմնադրամին գումար հատկացնելու մասին» Հայաստանի Հանրապետության կառավարության որոշման ընդունման առնչությամբ այլ իրավական ակտերում փոփոխություններ և լրացումներ կատարելու անհրաժեշտության չկա:          
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ



  ՎԱՀՐԱՄ ԱՎԱՆԵՍՅԱՆ      

ՏԵՂԵԿԱՆՔ
«ՀԱՅԱՍՏԱՆԻ ՓՈՔՐ ԵՎ ՄԻՋԻՆ ՁԵՌՆԱՐԿԱՏԻՐՈՒԹՅԱՆ ԶԱՐԳԱՑՄԱՆ ԱԶԳԱՅԻՆ  ԿԵՆՏՐՈՆ» ՀԻՄՆԱԴՐԱՄԻՆ ԲՅՈՒՋԵՏԱՅԻՆ ՎԱՐԿ ՏՐԱՄԱԴՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N   1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

««Հայաստանի փոքր և միջին ձեռնարկատիրության զարգացման ազգային կենտրոն» հիմնադրամին գումար հատկացնելու մասին» Հայաստանի Հանրապետության կառավարության որոշման ընդունումը պետական կամ տեղական ինքնակառավարման մարմինների բյուջեում ծախսերի և եկամուտների էական ավելացում կամ նվազեցում չի նախատեսում: 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ



  ՎԱՀՐԱՄ ԱՎԱՆԵՍՅԱՆ 












Կատարող` Ժաննա Բաղդասարյան

